
Uniun dils chors svizzers

Radunonza da delegai

24 d’avrel 1993 a Locarno

Rodund 140 delegai e 60 hosps han
fatg part dalla radunonza da dele-
gai 1993 a Locarno. La bun’-
organisaziun, las producziuns
musicalas dils chors «Voce Asco-
nese», «Corale Valmaggese»,
«Coro del Verbano» e dalla Scuola
musicale d’archi «Cittadella», Lo-
carno, igl oreifer e speditiv decuors
dalla radunonza, il beinvegni uf-
ficial entras il marcau da Locarno
el Castello Visconteo ed il banchet
el Grand Hotel ein stai las enzen-
nas externas da quei di.

Sper las tractandas statutaricas e di-
versas informaziuns han surtut elec-
ziuns cattau grond interess.

Niev president central/emprem
president honorari

Suenter 8 onns da grond’activitad ha
president central Ernst Kleiner, Ober-
rieden, demissiunau muort limita-
ziun dil temps d’uffeci. Cun grond
applaus ha la radunonza numnau
Ernst Kleiner 1. president d’honur
dall’Uniun dils chors svizzers. Sco
successur ei vegnius elegius Jean-
Pierre Salamin, Sion, president cantu-
nal dils chors vallesans e directur digl
uffeci per perscrutaziun e documen-
taziun pedagogica dil Valleis. Per
I'emprema ga vail presidiad inrepre-
sentant dalla Romandia.

Novs commembers el directori

ed ella cumissiun da musica/
honoraziuns

Pier il directori han Frédéric Duper-
tuis (vice-pres.), Lausanne, e Bern-
hard Stolz, Stein am Rhein, abdicau.
Lur successurs ein Fritz Weber, En-
nenda GL; e Johann G. Eggimann,
Affoltern am Albis. Ils dus commem-
bers partents, sco era Hans Hasler,

Il directori gratulescha al niev president central, Jean-Pierre Salamin

Unterseen (a. commember dalla cum.
da musica), Dr. Martin Weber/Radio
DRS; e Guido Steiger/ televisiun
svizra, ein vegni numnai cun grond
applaus commembers d’honur.

Ella cumissiun da musica ein Han-
ni Vogeli, Schaffhausen, ed Hans Bog-
li, Tagerwilen TG, Vegni elegi. Abdi-
cau veva Eva Imer, Alchenstorf BE. 11

president dalla cumissiun da musica.
Werner Geissberger, Schaffhausen, ei
sedeclaraus promts da funcziunar
aunc 2 onns sco president, e quei en
vesta al festival dils chors europes
1994 ad Interlaken.

Margrita Deplazes,
vice-presidenta LICS

